D) 3§

e —

BirdLife

MALTA

ll-magija tal-passa tal-harifa

Dalwaqt jibda Settembru u ghal dawk kollha |li jhobbu josservaw |-ghasafar
f'Malta, il-gimghat li gejjin se jgibu maghhom spettaklu fis-smewwiet hekk kif
tibda bil-mod il-mod il-passa tal-harifa. Il-protagonisti ta’ dan I-ispettaklu jkunu
[-ghasafar tal-priza li whud minnhom diga bdew il-passa taghhom fuq Malta
ghalkemm iridu jghaddu ftit tal-gimghat ohra gabel ma |-migrazzjoni tat-tajr
tal-priza tilhaq il-milja taghha. Minkejja f'dan, numru ta’ ghasafar ohra tal-
passa diga jistghu jigu osservati f'dan iz-zmien edcitanti tas-sena fosthom
irsieset, kwakki, agretti, diversi speci ta’ Qerd in-Nahal u tajr iehor izghar.

Probabbli rridu nistennew sa nofs Settembru biex ikollna I-ewwel maltempata
u hekk kif jibda jinbidel it-temp, I-ghasafar tal-priza li jkunu ged itiru minn fuq
Sqallija jibdew jinzlu Malta. Ikun dakinhar li jintlahaq il-qofol tal-istagun tal-
passa tal-harifa. Normalment f'dan iz-zmien naraw mijiet ta’ Baghdan Ahmar u
Kuccard li jieqgfu jfittxu fejn iqattghu I-lejl. L-imsagar tal-Buskett u I-widien taht
is-Salib tal-Gholja (Laferla Cross) fil-limiti tas-Siggiewi jipprovdu |-ahjar xenarju
ghal dan l-ispettaklu tan-natura li jkun wiehed mill-isbah f'Malta hekk kif gtajja’
mdaqqgsa ta’ dawn I-ghasafar kbar tal-priza jingabru fis-sema, iduru fug dawn |-
inhawi. Bhala l-akbar bosk f’"Malta u minhabba li jinsab fil-gholi, il-Buskett hu |-
aktar post ideali biex f'dan il-perjodu tas-sena tgawdi dan |-ispettaklu. Ta’
kuljum, hawnhekk, isiru osservazzjonijiet mill-birdwatchers lokali li jkunu ged
jissorveljaw il-passa tal-harifa mit-tajr tal-priza f’Malta.

Imma kif u ghaliex issehh il-passa tal-harifa f’Malta?

Kull sena fil-harifa hafna tajr migratorju li jkun ged jagsam il-Bahar Mediterran
fi trigtu lejn I-Afrika jfittex kenn fil-Gzejjer Maltin wara li jkun gatta’ s-sajf fl-
Ewropa. L-ghasafar tal-Ewropa juzaw tliet rotot principali biex jivvjaggaw bejn
il-postijiet fejn ikunu bejtu fl-Ewropa u l-artijiet Afrikani fejn igattghu x-xitwa.
Fil-Lvant jghaddu minn fuq il-Bosforu, dawk tal-Punent ipassu minn fuq Gibilta
u fic-centru tal-Mediterran jghaddu minn fuq I-Italja, Sqallija u Malta. Dan
ipoggi lil pajjizna fug wahda mir-rotot principali tal-passa ta’ dawn il-kreaturi
eccezzjonali huma u jagsmu mill-Ewropa lejn il-kontinent Afrikan. U ghalhekk
Settembru u Ottubru jkunu I-ahjar xhur biex wiehed jara lil dawn |-ghasafar tal-
passa f'Malta.



Ir-rotot li jsegwu |-ghasafar tal-passa huma numeruzi, u waqgt li whud minnhom
huma semplici u facilment jigu identifikati, ohrajn huma kumplikati ferm. Id-
differenzi fid-distanzi tal-vjaggi, fiz-zmien meta I-ghasafar jibdew il-vjagg, fil-
veloc¢ita huma u jtiru, fil-pozizzjoni geografika u fl-ghazla tal-post fejn jieqfu
biex ibejtu jew igattghu x-xitwa flimkien ma’ hafna fatturi ohra kollha
jikkontribwixxu ghal dan. Ghalkemm hafna drabi nikkunsidraw il-passa tal-
ghasafar bhala moviment bejn it-Tramuntana u n-Nofsinhar, I-ebda spec¢i mhi
bhall-ohra u I-ebda speci ma ssegwi |-istess trig mill-bidu sal-ahhar.

Fi ftit kliem, Malta ghandha rwol importanti bhala gzira bir-rotta tal-passa
taghha u ghandna nqisu lilna nfusna xxurtjati li matul ix-xhur li gejjin se nkunu
nistghu nesperjenzaw is-sbuhija ta’ dan il-fenomenu, b’ghasafar bhall-Astun
Iswed, |-Arpa, il-Kuccarda u [-Baghdan Ahmar flimkien ma’ xi spanjuletti, bisien,
avultuni, isgra u ajkli...imma wkoll ohrajn bhall-Qerd in-Nahal u d-Dagquqa tat-
Toppu u xi Cikonja Sewda jew Cikonja Bajda ’l hawn u ’| hemm jieqgfu f'Malta
waqt li jkunu ged jivvjaggaw distanzi twal min-naha ta’ fuq tal-Ewropa lejn I-
Afrika Centrali.

Din hija |-magija tal-passa...zmien |i gieghed hemm biex jitgawda minn
kulhadd. Ghalhekk jekk ghandek ftit hin liberu, b’mod partikolari fl-oghla
partijiet ta’ Malta, hares ’il fug u zomm ghajnejk iffukati halli anke int tgawdi
mill-ispettaklu tat-tajr tal-priza fi trigtu lejn I-Afrika!

